
Estä dal ‘21 
 
In mésa a ill piant 
a gh’é la quiet südà 
dal dopmezdé d’està. 
L’ombra l’è fissa 
e 'll smacc’ ’d sul 
i pàran intarsiä. 
Gnanca la lüzerta 
vegna föra 
da 'll crapp ad la mürèla 
e la sigala ac vusa 
la fà pari la quiet 
anca pö schissa. 
Dopp, da luntan 
al vers d’un cadnàss 
ac sära sö l’armissa 
e da la villëtta di carabigné 
as sëinta un pianufort 
c’al sona l’uvertüra dal Suppé 
cl'at ta mëtta adoss 
un pò ’d malincunia... 
L’està l’era tütt lé: 
in dla fiamma ’d caval 
in mésa a la strà, 
in dal sogn dill caslétt 
indurmintà, 
in dl’udur dal Duré 
c’al sà ’d mota... 
Passava Buled 
con la bàra tirà dal brocc: 
ill ròd 
i cantàvan in sì sass: 
Jupp, valàaaa... 
L’està ’d quand me 
s’era un ragàss! 
 


